
Pou Pibiikasyon Imedyat: 24 me 2012

MANM KOMISYON BURKE PREZANTE PWOJE-LWA GOUVENE A POU
PWOTEJE NOUYOKE KI FRAJIL YO NAN KONTE CLINTON

Pwopozisyon Nouvo Sant Jistis la Pral Anpeche, Mennen Anket, ak Pouswiv Moun Lajistis
pou Abi ak Neglijans sou Nouyoke ki gen Bezwen Espesyal

Manm Komisyon Biwo pou Moun ki gen Andikap Devlopmantal Eta, Courtney Burke te
prezante jodi a nouvo lejislasyon Gouvéné Andrew M. Cuomo pou kreye prensip ak pratik Ki pi
fo nan peyi a pou pwoteje moun ki gen bezwen espesyal ak andikap. Pwojé-lwa Gouvéne Cuomo
a pral kreye yon nouvo Sant Jistis pou Pwoteksyon Moun ki gen Bezwen Espesyal, yon pwojé Ki
pral chanje fason eta a pwoteje plis pase yon milyon Nouyoke nan sant ak pwogram eta a opere,
setifye oswa lisansye. Manm Komisyon Burke te prezante lwa nan Duken Building nan
Plattsburgh.

Sant Jistis la pral gen yon Pwokiré Espesyal ak yon Enspekté Jeneral pou Pwoteksyon Moun Ki
gen Bezwen Espesyal pou mennen anket sou rapo abi ak neglijans, epitou pou pouswiv lajistis
moun yo akize ki ogmante nivo zak kriminél yo. L ap gen ladan tou yon liy direk 24 édtan pa jou
ki anba kontwol pwofesyonel ki fome, yon baz done konplé nan eta a k ap swiv tout rapo abi ak
neglijans, ak yon rejis travaye sosyal nan eta a ki te fé zak abi grav epi k ap jwenn entediksyon
pou pa janm travay avek moun andikape oswa avek moun ki gen bezwen espesyal.

Gouvene Cuomo te di konsa, “Pwojé-lwa sa a ap prezante refom ki pa t janm fét pou chanje
fason Eta New York pwoteje ak pran swen moun ki gen bezwen espesyal ak moun ki andikape
yo. Sa a se egzakteman kalite ajans malad ak fanmi yo ak zanmi yo merite.”

Manm komisyon Burke te di konsa, “Nan sousi pou pi byen sévi sitwayen nou yo ki gen bezwen
espesyal yo, li enpotan pou nou enplemante imedyatman pwopozisyon Govené Cuomo Yo.
Atrave refom tankou Sant Jistis la, nouvo pwokire spesyal la, ak sanksyon penal ki ogmante pou
abi yo, plan Gouvéneé a pral ede eta a pwoteje dwa ak sekirite Nouyoke vilnerab yo.”

Clarence Sundram, Konseye Espesyal Gouvéné a pou Moun ki Frajil yo, te di konsa, “Pwoje-lwa
Gouvene a pwopoze a se plan ki pi fo ak pi konplé nan peyi a pou anpeche abi ak neglijans
anvan yo fe li, epitou pou bay repons pou ensidan yo rapote yo. Li konsene senk (5) ajans sévis
sante ak sevis sosyal eta a. Li konsene Depatman Edikasyon Eta a tou, epitou li prezante yon seri
prensip ki klé ak konsistan pou gide konpotman anplwaye yo nan tout sistém yo. Li bay yon
sistem ki senp pou rapote akizasyon yo, epitou anketé ki fome bay yon repons ki konsistan pou
tout rapo yo. Gouvene Cuomo ap bay kalite dirijan dinamik pou chanje péfomans gouvenman an
nan youn nan obligasyon pi enpotan li yo —pwoteje Nouyoke ki frajil yo. Pwojé-lwa Gouvéne a

pwopoze a ap afekte plis pase yon milyon Nouyoké ak fanmi yo. Lejislati a ta dwe pran mezi
rapid pou vote pwojé-lwa sa a pou fé li vin yon Iwa.”

Sekrete Adjwen pou Sante Jim Introne te di konsa, “Gouvene a pwopoze yon plan k ap fé New
York pote prensip nasyonal la nan pwoteksyon popilasyon frajil nou an. Li montre kalite dirijan
li nan asire pi bon swen posib pou Nouyoke ki gen bezwen espesyal yo. Mwen di Gouvené
Cuomo meési pou bon jan sipo li bay sou kesyon sa a.”

Ane pase, te gen plis pase 10.000 akizasyon pou abi kont Nouyoké ki gen bezwen espesyal ak
andikap nan sant ak pwogram eta a opere, setifye oswa lisansye. Men, eta a pa t janm gen yon
prensip konsistan ak konplé pou swiv plent yo ak mennen anket sou yo, oswa pou pini travaye Ki
koupab yo.

Sant Jistis Gouvéné Cuomo pwopoze pou Pwoteksyon Moun ki gen Bezwen Espesyal yo ap gen
yon premye responsablite pou swiv, mennen ankét, epi trennen moun lajistis pou plent abi ak
neglijans grav pou sant ak ajans founise sis (6) ajans sa yo opere, setifye, oswa lisansye:
Depatman Sante (DOH); Biwo Sante Mantal (OMH); Biwo pou Moun ki gen Andikap
Devlopmantal (OPWDD); Biwo Sevis Timoun ak Fanmi (OCFS); Biwo Sevis pou Abi Alkol ak
Estipefyan (OASAS); ak Depatman Edikasyon Eta a (SED). Sant Jistis la ap pran tou tout
fonksyon ak responsablite Komisyon pou Kalite Swen ak Sipo pou Moun ki gen Andikap yo, sof
Pwogram Pwoteksyon ak Sipo Federal ak Asistans pou Kliyan y ap deziyen yon dganizasyon
non-komesyal kalifye pou li.

Lot fonksyon ak responsablite Sant Jistis ki pwopoze a gen ladan sa ki anba la a:

e Yon Direkté Egzekitif, yon Pwokiré Espesyal ak yon Enspekté Jeneral, ak yon ekip
anketé enpotan ki resevwa fomasyon, avoka ak administraté. Branch aplikasyon Iwa Sant
Jistis la ap gen otorite anmenmtan avek avoka distri a pou pouswiv lajistis moun ki fé abi
ak neglijans kont moun sa yo.

e Kireyasyon yon liy direk 24 édtan pa jou nan eta a ki gen ladan pwofesyonel ki resevwa
fomasyon pou asire yo rapote akizasyon abi san pédi tan ba lapolis, epitou pou asire yo
mennen anket sou sa yon fason ki konplé ak efikas.

e Devlopman yon rejis travaye ki te fe zak grav abi k ap jwenn entédiksyon pou yo pa janm
anboche yo anko nan yon pozisyon kote yo ta travay aveék moun ki andikape oswa ki gen
bezwen espesyal.

e Reprezantasyon eta a nan tout pwosedi disipline konsenan akizasyon abi ak neglijans ki
jistifye.

e Devlopman prensip komen pou anket ak neglijans yo dwe itilize pou fome ankete yo.

e Devlopman yon Kod Konduit ki gen ladan prensip etik debaz tout moun k ap travay avek
moun Ki gen bezwen espesyal ak andikap ta gen obligasyon pou respekte, epi ki ta fé yo
vin responsab.

e Ranfosman pwosedi kontwol dosye kriminel, tankou revizyon ak evalyasyon istwa kriminel pou
nenpot moun Ki aplike pou vin yon anplwaye, volonte, oswa konsiltan ki mande yon kontwol
dosye kriminel nan nenpot sant oswa ajans founise OMH, OPWDD, OASAS ak OCFS opere,
lisansye, oswa setifye.

e Bay yon rap0 chak ane pou Gouveneé a ak Lejislati a konsenan travay li pandan ane anvan an.
Rapo a ap gen ladan done rapo rejis santral la, rezilta anket yo, kalite mezi korektif yo pran,

rezilta revizyon modeél ak tandans konsenan abi ak rapotaj abi a, mezi korektif ki sijere, ak efo
pou bay fomasyon.

Pwojé-lwa Gouvéne Cuomo pwopoze a ap ranplase tou definisyon ki pa two klé ak an dezod pou
abi ak neglijans nan dives Iwa ak régleman ki gen yon prensip senp konsistan ki anvige pou
sistem sevis sosyal yo.

Dapre pwoje-lwa a, y ap kreye yon nouvo nivo transparans pou sant eta a pa opere ak pwogram
eta a lisansye oswa sétifye pou sévi moun ki andikape epi ki gen bezwen espesyal. Enstitisyon sa
yo ap bezwen swiv gid transparans ki baze sou FOIL pou demann enfomasyon konsénan abi
oswa neglijans sou moun y ap sévi yo.

Pwojé-lwa Gouveéne a pwopoze a ap ogmante sanksyon kriminél tou pou menas byennet moun Ki
andikape ak moun ki gen bezwen espesyal, epitou | ap ogmante mwayen yon pwokiré pou
pwouve kijan nenpot nan moun sa yo ki nan yon sant eta a opere, lisansye oswa sétifye te viktim
abi seksyél. Dapre Iwa ki la kounye a, yo klase krim ki asosye avek menas byennét moun ki
andikape ak moun ki gen bezwen espesyal klase ko yon deli A, yon krim E ak yon krim D ki
lakoz yon sanksyon prensipal 2,5 -7 ane nan prizon. Pwopozisyon Gouveéneé a ta kreye yon nouvo
deli k ap pi fasil pou pwouve ak konsidere twa (3) ot krim yo, nan yon krim E, yon krim D ak
yon krim C pou ogmante sanksyon prensipal la a 5-15 ane prizon. Answit, pwopozisyon an
prevwa yon moun ki nan yon sant kote moun abite pa kapab dako pou fe bagay avek yon
anplwaye, sa k ap elimine obligasyon pwokiré a pou pwouve nenpot aktivite seksyel te fet san
konsantman.

Nouyoke yo kapab jwenn plis enfomasyon sou Sant Jistis la nan sitweb
www.Justice4SpecialNeeds.com

Yo te devlope nouvo pwoje lwa Gouveneé a, an pati, dapre rekdbmandasyon ki endike nan The
Measure of a Society (Mezi yon Sosyete): Pwoteksyon Moun ki Frajil nan Sant Rezidansyel Kont
Abi ak Neglijans, yon rapo espesyal Clarence Sundram prepare. Clarence Sundram se Konseye
Espesyal Gouvene a sou Moun ki Frajil. W ap jwenn yon kopi rapo sa a nan sitweb:
http://www.governor.ny.gov/assets/documents/justice4specialneeds.pdf

